
HUALING SPECIAL EKONOMIK ZONE      ,    
 2012  15 ,  : 404934381.   : 

0152, . , -  ,   . N22. 

1.                     . 

3.      . 

International Special Economic Zone-   30 %-   .  70 %  , 

4).  Windsor Bell Village Community  2014  10    

Inte  1%. 

      (https://businesssearch.sos.ca.gov/) 2020  21 
   (  LLC-12) ,    

17 იანვარი 2020 წელი      

დამოუკიდებელი  აუდიტორის  დასკვნა 
 სს   Hualinginternationalspecial economic zone-ს აქციონერს და  ხელმძღვანელობას      

 

პირობითი   მოსაზრება 

ჩვენ ჩავატარეთ სააქციო საზოგადოება Hualing internationalspecial economic zone-ს (შემდგომში კომპანია)   
და მისი შვილობილი საწარმოების  (ერთად - ,,ჯგუფი’’) კონსოლიდირებული და  Hualing 
internationalspecial economic zone-ს ინდივიდუალური  ფინანსური   ანგარიშგების აუდიტი, რომელიც 
შედგება 2019 წლის 31 დეკემბრის მდგომარეობით მომზადებული   ფინანსური მდგომარეობის 
კონსოლიდირებული და ინდივიდუალური ფინანსური მდგომარეობის ანგარიშგებისგან,   აღნიშნული 
თარიღით დამთავრებული წლის  მოგება-ზარალის და სხვა სრული შემოსავლის კონსოლიდირებული და 
ინდივიდუალური ანგარიშგების, საკუთარი კაპიტალის ცვლილებების კონსოლიდირებული და 
ინდივიდუალური ანგარიშგებისა და ფულადი სახსრების  მოძრაობის კონსოლიდირებული და 
ინდივიდუალური ანგარიშგებისგან, ყველა მნიშვნელოვანი სააღრიცხვო პოლიტიკის მოკლე 
მიმოხილვისა და სხვა განმარტებითი ინფორმაციისგან. 
ჩვენი აზრით, ჩვენი დასკვნის „პირობითი მოსაზრების საფუძველი“-ს ნაწილში აღწერილი საკითხების 
გავლენით განპირობებული შესაძლო შედეგების გარდა, თანდართული  კონსოლიდირებული და 
ინდივიდუალური ფინანსური ანგარიშგებები (შემდგომში ,,ფინანსური ანგარიშგებები“)  ყველა არსებითი 
ასპექტის გათვალისწინებით, სამართლიანად ასახავს Hualing internationalspecial economic zone  ჯგუფის  
ფინანსურ მდგომარეობას 2019 წლის 31 დეკემბრის მდგომარეობით,  ასევე   მისი საქმიანობის ფინანსურ 
შედეგებსა და ფულადი სახსრების მოძრაობას იმ წლისთვის, რომელიც დასრულდა მოცემული 
თარიღით, ფინანსური ანგარიშგების საერთაშორისო სტანდარტებისა  (,,ფასს’’-ები)  და „ბუღალტრული 
აღრიცხვის, ანგარიშგებისა და აუდიტის შესახებ“ საქართველოს კანონის შესაბამისად. 
 
 
 
პირობითი  მოსაზრების  საფუძველი 
 
ჩვენ  სს Hualing international special economic zone-ს აუდიტორებად დაგვნიშნეს 2020 წლის 17 იანვარს, რის 
გამოც ვერ დავაკვირდით 2019 წლის ბოლოს ჩატარებული მარაგის ინვენტარიზაციას. ვერ 
დავრწმუნდით  31 დეკემბრის მდგომარეობით არსებული მარაგის რაოდენობის სისწორეში სხვა 
აუდიტორული პროცედურების ჩატარებითაც. ვინაიდან მარაგის საწყისი ნაშთი მონაწილეობს 
ფინანსური შედეგებისა და ფულადი ნაკადების განსაზღვრაში, ვერ შევძელით იმის დადგენა, 
აუცილებელი იქნებოდა თუ არა ფინანსური მდგომარეობის, მოგებისა და სხვა სრული შემოსავლის 
ანგარიშგებისა და ფულადი ნაკადების ანგარიშგების კორექტირება. 
საქართველოს ფინანსთა სამინისტროს შემოსავლების სამსახურის აუდიტის დეპარტამენტის 2019 წლის 
2 7  დეკემბრის საგადასახადო შემოწმების შუალედური აქტისა და 30 დეკემბრის N47596 ბრძანების  
საფუძველზე, სს Hualing internationalspecial economic zone-ს ბიუჯეტის სასარგებლოდ  დამატებით 

გადასახდელად  დაერიცხა  სულ  21105,2  ათასი  ლარის გადასახადი,  მათ შორის  ძირითადი  თანხაა 14 
022, 0 ათასი ლარი და  ჯარიმები  7 083,2 ათასი ლარი. აღნიშნული დარიცხვა განხორციელებულია 2016 
წლის პერიოდში განხორციელებულ საქმიანობაზე. შემოსავლების სამსახურის აუდიტის დეპარტამენტის 
მიერ წინა წლებში ჩატარებული საგადასახადო შემოწმებების გათვალისწინებით, კომპანიას 2013-2016 
წლების საანგარიშგებო  პერიოდებზე ბიუჯეტის სასარგებლოდ დამატებით გადასახდელად დაერიცხა სულ  
36 248, 8  ათასი  ლარის გადასახადი, მათ შორის ძირითადი გადასახადების თანხა შეადგენს 24 012,4  ათას 
ლარს და ჯარიმები 12 236,4  ათას ლარს.  
კომპანია  არ აღიარებს ამ დარიცხვას და არ ასახა თავის ბუღალტრულ მონაცემებში. სასამართლო  დავის 
დასრულებამდე ვერ გახდა  შესაძლებელი  აღნიშნული გარემოების გავლენის შეფასება მთლიან 
ანგარიშგებაზე. აღნიშნული საკითხი დეტალურადაა ახსნილი  განმარტებითი შენიშვნების მე-3  
განყოფილებაში.   
აუდიტი ჩავატარეთ აუდიტის საერთაშორისო სტანდარტების (,,ასს’’) შესაბამისად. ამ  სტანდარტებით 
განსაზღვრული ჩვენი პასუხისმგებლობა აღწერილია ჩვენი დასკვნის, ,,აუდიტორის პასუხისმგებლობა 
კონსოლიდირებული და ინდივიდუალური ფინანსური ანგარიშგების აუდიტზე“  ნაწილში.  ჩვენ 
დამოუკიდებლები ვართ ჯგუფისა და კომპანიისგან  ბუღალტერთა ეთიკის საერთაშორისო    
სტანდარტების   საბჭოს (,,ბესს’’) მიერ გამოცემული,  ,,პროფესიონალ ბუღალტერთა   ეთიკის  კოდექსისა’’     
და საქართველოს კანონმდებლობის შესაბამისად. გარდა ამისა, შევასრულეთ ამ ნორმებით 
გათვალისწინებული სხვა ეთიკური ვალდებულებებიც. 
გვჯერა,  ჩვენ მიერ მოპოვებული აუდიტორული მტკიცებულებები საკმარისი და შესაფერისია ჩვენი 
პირობითი მოსაზრების გამოთქმისთვის აუცილებელი  საფუძვლის შესაქმნელად. 
 
 
 
ფუნქციონირებადობასთან დაკავშირებული არსებითი განუსაზღვრელობა       

გვსურს,    თქვენი ყურადღება შევაჩეროთ    იმ ფაქტზე, რომ კომპანიის  მიერ მიღებულმა  მოგებამ 2019 
წლის 31 დეკემბერს დასრულებული საანგარიშგებო წლისათვის შეადგინა 6,581 ათასი ლარი, ამასთან 
დაგროვილი ზარალი  შეადგენს   24,662  ათას ლარს. 
ეს მოვლენა მიუთითებს განუსაზღვრელობის არსებობაზე კომპანიის  უნართან დაკავშირებით, საქმიანობა 
გააგრძელოს, როგორც ფუნქციონირებადმა საწარმომ. თუმცა ავღნიშნავთ, რომ კომპანიის საკუთარი 
კაპიტალი ამ ზარალის გათვალისწინებით შეადგენს 697,835 ათას ლარს. ამასთან, 2019 წლის ბოლოს 
მიმდინარე აქტივები 184,037 ათასი ლარით აჭარბებს მის  მიმდინარე ვალდებულებებს. აღნიშნულ 
საკითხზე განმარტებები მოცემულია განმარტებითი შენიშვნების მე-3.1. განყოფილებაში.  ჩვენი 
მოსაზრება მოდიფიცირებული არ არის ამ საკითხთან მიმართებაში. 

სხვა ინფორმაცია 

სხვა ინფორმაციაზე პასუხისმგებელია ხელმძღვანელობა. სხვა ინფორმაცია მოიცავს , , მმართველობით 
ანგარიშგებას’’, რომელიც განსაზღვრულია ,,ბუღალტრული აღრიცხვის,  ანგარიშგებისა და აუდიტის 
შესახებ’’ საქართველოს კანონით.     

ჩვენი მოსაზრება  ფინანსურ ანგარიშგებებზე არ  მოიცავს აღნიშნულ სხვა ინფორმაციას და არანაირი 
ფორმის მარწმუნებელ დასკვნას არ წარმოვადგენთ მასზე. 

ჩვენ  მიერ ჩატარებულ ფინანსური ანგარიშგებების აუდიტთან დაკავშირებით ჩვენი პასუხისმგებლობა 
იმაში მდგომარეობს, რომ გავეცნოთ ზემოაღნიშნულ სხვა ინფორმაციას და განვიხილოთ, სხვა 
ინფორმაცია არის თუ არა არსებითად შეუსაბამო ფინანსურ ანგარიშგებებთან ან აუდიტის პროცესში 
ჩვენ მიერ მოპოვებულ ინფორმაციასთან, ან სხვა მხრივ ხომ არ ტოვებს ისეთ შთაბეჭდილებას, რომ 
არსებითად მცდარია. თუ ჩვენ შესრულებულ სამუშაოზე დაყრდნობით დავასკვნით, რომ არსებითი 
უზუსტობა არსებობს ზემოაღნიშნულ სხვა ინფორმაციაში, გვევალება ამ ფაქტის ინფორმირება. ამასთან 
დაკავშირებით, ჩვენ არ აღმოგვიჩენია ისეთი საკითხი, რომლის შესახებაც აუცილებელი იქნებოდა 
ინფორმირება. 

 

ხელმძღვანელობისა და მეთვალყურეობაზე პასუხისმგებელ პირთა პასუხისმგებლობა კონსოლიდირებულ და 
ინდივიდუალურ  ფინანსურ ანგარიშგებებზე  

ხელმძღვანელობა პასუხისმგებელია თანდართული ფინანსური ანგარიშგებების მომზადებასა და 
სამართლიან წარდგენაზე ფინანსური ანგარიშგების საერთაშორისო სტანდარტების  შესაბამისად, ასევე 
შიდა კონტროლზე, რომელსაც იგი აუცილებლად მიიჩნევს ისეთი ფინანსური ანგარიშგების 
მოსამზადებლად, რომელიც არ შეიცავს თაღლითობით ან შეცდომით გამოწვეულ არსებით უზუსტობას.  

ფინანსური ანგარიშგებების მოსამზადებლად ხელმძღვანელობა პასუხისმგებელია, შეაფასოს ჯგუფისა და 
კომპანიის  ფუნქციონირებადობის  უნარი  და აუცილებლობის შემთხვევაში ფინანსური ანგარიშგების 
შენიშვნებში განმარტოს საკითხები, რომლებიც დაკავშირებულია საწარმოს  ფუნქციონირებადობასთან  და 
ანგარიშგების საფუძვლად საწარმოს ფუნქციონირებადობის პრინციპის გამოყენებასთან, იმ შემთხვევების 
გარდა, როდესაც ხელმძღვანელობას განზრახული აქვს ჯგუფის ან  კომპანიის ლიკვიდაცია ან 
საქმიანობის შეწყვეტა, ან თუ არ აქვს სხვა რეალური არჩევანი, ასე რომ არ მოიქცეს.  

მეთვალყურეობაზე პასუხისმგებელი პირები პასუხისმგებელნი არიან ჯგუფისა და კომპანიის  ფინანსური 
ანგარიშგების   მომზადებისა და წარდგენის პროცესის ზედამხედველობაზე. 

აუდიტორის პასუხისმგებლობა კონსოლიდირებული და  ინდივიდუალური  ფინანსური ანგარიშგებების  
აუდიტზე 
 

ჩვენი მიზანია, მივიღოთ  დასაბუთებული რწმუნება იმის თაობაზე, მოიცავს    თუ არა მოცემული 
კონსოლიდირებული და ინდივიდუალური ფინანსური ანგარიშგებები  მთლიანობაში  თაღლითობით ან 
შეცდომით გამოწვეულ არსებით უზუსტობას და შევადგინოთ აუდიტორის დასკვნა, რომელიც მოიცავს 
ჩვენს მოსაზრებას. დასაბუთებული რწმუნება მაღალი დონის რწმუნებაა, მაგრამ არ არის იმის გარანტია, 
რომ აუდიტის საერთაშორისო სტანდარტების საფუძველზე  ჩატარებული აუდიტი ყოველთვის 
გამოავლენს ნებისმიერ არსებით უზუსტობას, რომელიც არსებობს. უზუსტობები შეიძლება გამოწვეული 
იყოს თაღლითობით ან შეცდომით და არსებითად მიიჩნევა იმ შემთხვევაში, თუ გონივრულ 
ფარგლებში, მოსალოდნელია, რომ ისინი, ცალ-ცალკე ან ერთობლივად, გავლენას მოახდენს იმ 
მომხმარებლების ეკონომიკურ გადაწყვეტილებებზე, რომლებიც დაეყრდნობიან მოცემულ ფინანსურ 
ანგარიშგებებს. 

ასს-ების შესაბამისად აუდიტის ჩატარება ითვალისწინებს აუდიტორის მიერ პროფესიული განსჯის 
გამოყენებას და პროფესიული  სკეპტიციზმის  შენარჩუნებას აუდიტის პროცესში. გარდა ამისა ჩვენ: 

• ვადგენთ და ვაფასებთ ფინანსურ ანგარიშგებებში თაღლითობის ან შეცდომის შედეგად არსებითი 
უზუსტობების დაშვების რისკებს; ვგეგმავთ და ვატარებთ ამ რისკებზე რეაგირებისთვის გამიზნულ 
აუდიტორულ პროცედურებს და მოვიპოვებთ ისეთ აუდიტორულ მტკიცებულებებს, რომლებიც 
საკმარისი და შესაფერისი იქნება ჩვენი მოსაზრების გამოთქმისთვის აუცილებელი საფუძვლის 
შესაქმნელად. რისკი იმისა, რომ ვერ გამოვლინდება თაღლითობით გამოწვეული არსებითი უზუსტობა 
უფრო მაღალია, ვიდრე რისკი იმისა, რომ ვერ გამოვლინდება შეცდომით გამოწვეული უზუსტობა, რადგან 
თაღლითობა შესაძლოა მოიცავდეს ფარულ გარიგებებს, გაყალბებას ინფორმაციის   განზრახ გამოტოვებას, 
აუდიტორისთვის წინასწარ განზრახულად არასწორი ინფორმაციის მიწოდებას ან შიდა კონტროლის 
იგნორირებას. 

• შევისწავლით აუდიტისთვის შესაფერის შიდა კონტროლის საშუალებებს, რათა დავგეგმოთ 
კონკრეტული გარემოებების შესაფერისი აუდიტორული პროცედურები და არა იმ მიზნით, რომ 
მოსაზრება გამოვთქვათ ჯგუფის და კომპანიის  შიდა კონტროლის ეფექტიანობაზე; 

•   ვაფასებთ      ხელმძღვანელობის      მიერ       გამოყენებული     სააღრიცხვო     პოლიტიკის 

მიზანშეწონილობას,  ასევე ხელმძღვანელობის მიერ  განსაზღვრული სააღრიცხვო შეფასებების 
დასაბუთებულობასა   და შესაბამისი ახსნა-განმარტებების მართებულობას. 

  • დასკვნა გამოგვაქვს ხელმძღვანელობის მიერ ანგარიშგების საფუძვლად საწარმოს ფუნქციონირებადობის 
პრინციპის გამოყენების მიზანშეწონილობაზე, ხოლო მოპოვებულ აუდიტორულ მტკიცებულებებზე 
დაყრდნობით  ვადგენთ, არსებობს თუ არა რაიმე მოვლენებთან ან პირობებთან დაკავშირებული არსებითი 
განუსაზღვრელობა, რაც მნიშვნელოვან ეჭვს გამოიწვევდა ჯგუფის ან კომპანიის  ფუნქციონირებადობის 
უნართან დაკავშირებით.  თუ დავასკვნით, რომ არსებობს არსებითი განუსაზღვრელობა, გვევალება ჩვენს 

აუდიტორის დასკვნაში ყურადღების გამახვილება  ფინანსური ანგარიშგების შესაბამის შენიშვნებზე, ან, თუ 
ამგვარი განმარტებითი შენიშვნები ადეკვატური არ არის, ჩვენი მოსაზრების  მოდიფიცირება.  ჩვენი 
დასკვნები ეყრდნობა აუდიტორის დასკვნის თარიღამდე მოპოვებულ აუდიტორულ მტკიცებულებებს. 
თუმცა, ამის შემდგომი მოვლენების ან პირობების გავლენით შეიძლება ჯგუფი ან კომპანია უკვე აღარ იყოს 
ფუნქციონირებადი საწარმო.   

•  ვაფასებთ ფინანსური ანგარიშგებების ზოგად წარდგენას მთლიანობაში,  მის სტრუქტურასა და 
შინაარსს, მათ შორის განმარტებით შენიშვნებს და ასევე, ფინანსური ანგარიშგება უზრუნველყოფს თუ არა 
ფინანსური ანგარიშგების საფუძვლად აღებული ოპერაციებისა და მოვლენების სამართლიან წარდგენას. 

 • მოვიპოვებთ საკმარის შესაბამის აუდიტორულ მტკიცებულებებს ჯგუფში შემავალი საწარმოების 
ფინანსურ ინფორმაციასა და საქმიანობაზე,   რათა გამოვხატოთ ჩვენი მოსაზრება კონსოლიდირებულ 
ფინანსურ ანგარიშგებებზე.  ჩვენ პასუხისმგებელნი ვართ ჯგუფის აუდიტის მიმართულებაზე,  
მეთვალყურეობასა და წარმადობაზე.    

მეთვალყურეობაზე პასუხისმგებელ პირებს, სხვასთან  ერთად, ინფორმაციას  ვაწვდით აუდიტის 
დაგეგმილი მასშტაბისა და ვადების, ასევე აუდიტის პროცესში წამოჭრილი მნიშვნელოვანი საკითხების, 
მათ შორის, შიდა კონტროლის სისტემაში გამოვლენილი მნიშვნელოვანი ნაკლოვანებების შესახებ.  

დასკვნა სხვა საკანონმდებლო და მარეგულირებელ მოთხოვნებზე 

ჩვენი ვალდებულებაა ჩატარებული პროცედურების საფუძველზე გამოვთქვათ მოსაზრება 
მმართველობის ანგარიშგების „ბუღალტრული აღრიცხვის, ანგარიშგებისა და აუდიტის შესახებ“ 
საქართველოს კანონით განსაზღვრული    ნაწილების (მუხლი მე-7, ნაწილები  მე-2 და მე-6) ამ კანონთან 
შესაბამისობაზე და არსებითი უზუსტობების შემთხვევაში მივუთითოთ მათ არსზე, ასევე, განვაცხადოთ 
მმართველობის ანგარიშგებაში კანონით განსაზღვრული რაიმე ინფორმაციის წარმოუდგენლობის 
შემთხვევაში.  

მოსაზრება მმართველობის ანგარიშგებაზე 

ჩვენი აზრით, მმართველობის ანგარიშგების კანონით განსაზღვრული ნაწილები შეესაბამება კანონის 
მოთხოვნებს, ყველა არსებითი ასპექტის გათვალისწინებით. 

 

სხვა  გარემოებათა   ამსახველი  აბზაცი    

სს Hualing international special economic zone-ს 2018  წლის 31 დეკემბერს დასრულებული წლის 
კონსოლიდირებული და ინდივიდუალური ფინანსური ანგარიშგებების აუდიტი ჩაატარა სხვა   
აუდიტორმა, რომლის მიერაც მომზადებულია 2019 წლის 30 სექტემბრით დათარიღებული 
მოდიფიცირებული  პირობითი  დასკვნა.  
 

 

 



 

 

ჯორჯიან აუდიტ ცენტრი 

 

შპს ჯორჯიან აუდიტ ცენტრი - საქართველო, თბილისი, მუხიანი  III მ/რ, კორ. 22, ბ. 12 
LTD Georgian Audit Centre - Mukhiani III M/D, Housing 22, Flat 12, Tbilisi, Georgia 

მოცემული აუდიტის, რომლის შედეგადაც  შედგენილია წინამდებარე დამოუკიდებელი აუდიტორის დასკვნა,   
გარიგების  პარტნიორია  თემურ    ბარამიძე  (აუდიტორთა სახელმწიფო რეესტრში რეგისტრაციის ნომერი 
SARAS-A-921973)  

შპს ,,ჯორჯიან  აუდიტ ცენტრი“-ს  სახელით   (აუდიტორული ფირმების სახელმწიფო რეესტრში         
რეგისტრაციის ნომერი SARAS-F-904359)   

პატივისცემით, 

 

გარიგების პარტნიორი 

თემურ ბარამიძე 

ხელმოწერა                              

თბილისი, საქართველო 

-----სექტემბერი 2020 წელი 

სს Hualing international special economic zone-ის დირექტორს  

ბატონ საოწინ შაოს 

ბატონო საოწინ, 

 

 

 

 

 

 

 

 

 

 

 





სს   ,,Hualing  international  special   economic  zone’’ და    შვილობილი  კომპანიები 

2019 წლის 31 დეკემბერი 

მმართველობის კონსოლიდირებული და ინდივიდულუარი ანგარიშგება 

 

 

 

1. საქმიანობის ზოგადი მიმოხილვა 

 

სს  HUALING INTERNATIONAL SPECIAL ECONOMIC ZONE  არის  საინვესტიციო  კომპანია,  

რომელიც რეგისტრაციაში გატარდა 2012 წლის 15 მარტს, საიდენტიფიკაციო კოდი: 404934381. 

კომპანიის იურიდიული მისამართია: 0152, ქ. თბილისი, ისანი-სამგორის რაიონი, ჯუმბერ 

ლეჟავას ქ. N22. 

 

კომპანიის საქმიანობის  ძირითად  სფეროებს წარმოადგენს: 

1.  საცხოვრებელი   და   საზოგადოებრივი   დანიშნულების   შენობების   აგება   და 

რეალიზაცია. 

2.  საკუთრებაში არსებული ფართების (საინვესტიციო ქონების) იჯარით გაცემა. 

3.  საკუთრებაში არსებული ხუთვარსკვლავიანი სასტუმროს ოპერირება. 

4.   საბაჟო სასაწყობო ზონა  

 

კომპანიაში ინვესტიციები განახორციელა ჩინეთის სახალხო რესპუბლიკაში, ქ. ურუმჩიში 

რეგისტრირებულმა შპს ,,ხუაშან საინვესტიციო კომპანია ლტდ’’-მ, როგორც სს  HUALING 

INTERNATIONAL SPECIAL ECONOMIC ZONE  -ს  ერთადერთმა  აქციონერმა  და 100%-ანი 

წილის მფლობელმა.  

საქართველოს მთავრობასთან 2012 წლის 30 მარტს გაფორმებული ,,მიწის ნასყიდობისა და 

ინვესტირების შესახებ“  საინვესტიციო ხელშეკრულების   ფარგლებში  კომპანიამ შეიძინა ქ. 

თბილისში 420 ჰექტარი მიწის ნაკვეთი  ინფრასტრუქტურული პროექტების განხორციელების 

მიზნით.   

„ჰუალინგის საერთაშორისო ეკონომიკური ზონის“ პროექტი „თბილისის ზღვის ახალი 

ქალაქი“ მდებარეობს საქართველოს დედაქალაქ თბილისში, განთავსებულია თბილისის 

ზღვის მიმდებარედ. სამშენებლო ფართის მოცულობა შეადგენს 4 მილიონ კვადრატულ მეტრს, 

რომელთაგან 2 მილიონი კვადრატული მეტრი     განკუთვნილია საცხოვრებელი ზონის 

მშენებლობისათვის, ხოლო დარჩენილი 2 მილიონი კვადრატული მეტრი კი განსაზღვრულია 

კომერციული ფართებისთვის და სარეკრეაციო ზონებისთვის. საცხოვრებელი ზონა მოიცავს: 

მაღალსართულიან, მრავალბინიან საცხოვრებელ ზონას და სააგარაკო სახლების კერძო 

დასახლებას. კომერციული ზონა კი სხვადასხვა ობიექტებს, როგორიცაა სავაჭრო, 

ლოჯისტიკური, გასართობი და გამაჯანსაღებელი ცენტრები. 

 

„ჰუალინგის საერთაშორისო ეკონომიკური ზონის“ პროექტი  წარმოადგენს ჰუალინგ ჯგუფის 

ყველაზე დიდ პროექტს საქართველოში. პროექტი ორიენტირებულია თბილისის ამ ნაწილის 

ურბანულ ზრდასა და ეკონომიკურ განვითარებაზე. 2012 წლიდან დღემდე აღნიშნულ 

ტერიტორიაზე უკვე 39 დასრულებული შენობაა. მშენებლობა კი გრძელდება – მრავალბინიანი 



საცხოვრებელი კომპლექსი, სააგარაკო სახლები და ტურისტულ-დასასვენებელი ზონა; 

დასრულებულია ხუთ ვარსკვლავიანი სასტუმრო, საერთაშორისო სავაჭრო და ლოჯისტიკური 

ცენტრი და საბაჟო საწყობი.  ტერიტორიაზე განთავსდა ოლიმპიური სოფელი, რომელმაც 2015 

წელს უმასპინძლა თბილისის რიგით მე 13 - ევროპის ახალგაზრდულ ოლიპიურ ფესტივალს. 

კომპანიამ საინვესტიციო ხელშეკრულების შესაბამისად სრულად შეასრულა საქართველოს 

მთავრობასთან აღებული ნაკისრი ვალდებულებები და აგრძელებს ინვესტიციების შემოტანასა 

და სხვა ინფრასტრუქტურული პროექტების განხორციელებას. 

 

    2.   კომპანიის   შვილობილი   საწარმოები 

                                   კომპანიას გააჩნია შემდეგი შვილობილი საწარმოები   

 

საიდენ- 

ტიფიკა- 

ციო 

ნომერი 

რეგისტ- 

რაციის 

 თრიღი 

დასახელ

ება 

რეგისტრა- 

ციის 

ქვეყანა 

წი-

ლის 

ოდე- 

ნობა 

მეწილეები 

საწარმოს 

ოპერაციები

ს  

შინაარსი             

დ ა  

ძირითადი 

საქმიანობა 

ფუნქციონი- 

რება 

406109857 12/30/2013 

შპს 

აღმოსავ

ლური 

სილამაზ

ის 

ხელოვნე

ბა-

Oriantal 

Art of 

Beauty 

საქართვე

ლო 
80% 

20%-იანი 

წილის 

მფლობელია 

ფ/პ 

G27283845,  

ჭუ ჩანგჭენგ , 

ჩინეთი, 

დროებით 

უმოქმედო 

არ 

ფუნქციონირ

ებს 

406185015 8/26/2016 

შპს 

აბრეშუმ

ის გზის 

და შავი 

ზღვის 

საერთაშ

ორისო 

ლოჯისტ

იკის 

ცენტრი 

საქართვე

ლო 
100%   

დროებით 

უმოქმედო 

არ 

ფუნქციონირ

ებს 

406222591 9/11/2017 

შპს 

თბილის

ი 

ჰოტელს 

საქართვე

ლო 
100%   

დროებით 

უმოქმედო 

არ 

ფუნქციონირ

ებს 



გრუპ 

406263378 11/6/2018 

შპს 

ჰუალინგ

ი-

სამშენებ

ლო 

მასალებ

ის 

ჰიპერმარ

კეტი 

საქართვე

ლო 
100%   

საცალო და 

საბითუმო 

ვაჭრობა 

სამშენებლო 

მასალებით

ა და 

საყოფაცხოვ

რებო 

საგნებით.  

ფუნქციონირ

ებს 

406274678 3/15/2019 

შპს 

ჰუალინგ 

ვიბრანტ

ი 

საქართვე

ლო 
100%   

საცალო  და  

საბითუმო  

ვაჭრობა 

საყოფაცხოვ

რებო  

ვეჯით, 

ხალიჩებით 

და  

სანათი 

მოწყობილ

ობებით 

ფუნქციონირ

ებს 

                     

კომპანია არამაკონტროლებელ წილებს ფლობს შემდეგ საწარმოებში 

 

საიდენ

- 

ტიფიკა

- 

ციო 

ნომერი 

რეგის

ტ- 

რაციის 

 

თრიღი 

დასახელება 

რეგისტრა

- 

ციის  

ქვეყანა 

წილ

ის 

ოდე- 

ნობა 

მეწილეებ

ი 

საწარმოს 

ოპერაციების  

შინაარსი             

დ ა  

ძირითადი 

საქმიანობა 

ფუნქციონი- 

რება 

201410 

010496 

4/14/20

14 

WINDSOR 

BELL VILLAGE 

COMMUNITY 

LLC 

აშშ, 

კალიფორ

ნია  

1% 

66% JAJ2 

LLC 

33% BP2 

LLC 

უძრავი 

ქონების 

მართვა 

ფუნქციონი

რებს 

4062058

50 

3/27/20

17 

შპს ჰაინინგ 

ჰოუმ 

პროდაქთს 

ჯორჯია 

საქართვე

ლო 

30.00

% 

70 % 

წილის 

მფლობე

ლია ფ/პ 

G5375317

საცალო 

ვაჭრობა 

ელექტრული 

საყოფაცხოვრ

ებო 

ფუნქციონი

რებს 



4, , ლისინ 

თიან , 

ჩინეთი 

ხელსაწყოები

თ 

სპეციალიზებ

ულ 

მაღაზიებში, 

საბითუმო 

ვაჭრობა 

ტექსტილით 

4062065

82 

4/3/201

7 

შპს ეიჩესდი 

ინთერნეიშე

ნალ 

საქართვე

ლო 

30.00

% 

70 % 

წილის 

მფლობე

ლია ფ/პ 

E22428545

,  ჭენიენგ 

ჭოუ, 

ჩინეთი 

დროებით 

უმოქმედო 

არ 

ფუნქციონი

რებს 

 

აღნიშნული საწარმოებიდან ფუნქციონირებს  ოთხი საწარმო: 

  

1). შპს ,,ჰუალინგი-სამშენებლო მასალების  ჰიპერმარკეტი''-ს/ნ 406263378 წარმოადგენს სს 

Hualing International Special Economic Zone-ს მიერ 06.11.2018  წელს 100%-ანი წილობრივი 

მონაწილეობით დაფუძნებულ ორგანიზაციას, იურიდიული მისამართია: ქ. თბილისი, ისანის 

რაიონი, ჯუმბერ ლეჟავას ქ. N 22. მისი საქმიანობის  სფეროს წარმოადგენს საცალო და 

საბითუმო ვაჭრობა სამშენებლო მასალებითა და საყოფაცხოვრებო საგნებით.  

 

2). შპს ,,ჰუალინგ ვიბრანტი’’ ს/ნ 406274678, კომპანიის მიერ ასევე დაფუძნებულია 100%-ანი  

წილობრივი მონაწილეობით  15.03.2019 წელს, იურიდიული მისამართია: ქ. თბილისი, ისანის 

რაიონი, ჯუმბერ ლეჟავას ქ.N 24. საქმიანობის სფეროს  წარმოადგენს საცალო ვაჭრობა 

საყოფაცხოვრებო ავეჯით, საბითუმო ვაჭრობა ავეჯით, ხალიჩებით და სანათი 

მოწყობილობებით.   

 

3). შპს ,,ჰაინინგ ჰოუმ პროდაქთს ჯორჯია''-ს/ნ   406205850,  დაფუძნებულია 27.03.2017 წელს სს  

Hualing International Special Economic Zone-ს  30 %-ანი წილობრივი მონაწილეობით.  70 % 

წილის მფლობელია, ჩინეთის სახალხო რესპუბლიკის მოქალაქე  ფ/პ ლისინ თიან.    

საზოგადოების იურიდიული მისამართია: ქ. თბილისი, ისანის რაიონი, ჯუმბერ ლეჟავას ქ.N 

22. საქმიანობის სფეროს  წარმოადგენს, საცალო ვაჭრობა ელექტრული საყოფაცხოვრებო 

ხელსაწყოებით სპეციალიზებულ მაღაზიებში, საბითუმო ვაჭრობა ტექსტილით.  

 

4). კომპანია Windsor Bell Village Community რეგისტრირებულია 2014 წლის 10 აპრილს ამერიკის 

შეერთებულ შტატებში, კალიფორნიის შტატში. კომპანიის სამართლებრივი ფორმაა 

შეზღუდული პასუხისმგებლობის საზოგადოება. კომპანიის საქმიანობის სფეროს  წარმოადგენს 



უძრავი ქონების მართვა. კომპანიის სარეგისტრაციო დოკუმენტაციაში არსებული 08.10.2014 

წლის საპარტნიორო ხელშეკრულებით რეგისტრირებულია სამი მეწილე კომპანია, მათ შორის: 

,,BP2 LLC’’ – 33%,   ,,JAJ2 LLC’’ – 66 %   და   ,,Hualing International Special Economic Zone’’ – 1%. 

კალიფორნიის შტატის სახელმწიფო მდივნის ვებ გვერდზე (https://businesssearch.sos.ca.gov/) 

2020 წლის 21 აპრილს წარდგენილი დეკლარაციით (ფორმა LLC-12) გაცხადებულია, რომ 

კომპანიის მართვას ახორციელებენ    BP2 LLC   და   JAJ2 LLC.  

შვილობილ და არამაკონტროლებელი წილების მქონე საწარმოებში განხორციელებული 

ინვესტიციები 

კომპანია შვილობილ და არამაკონტროლებელი წილების მქონე  საწარმოებში   ინვესტიციებს 

აღრიცხავს თვითღირებულებით. 

კომპანიის მიერ, შვილობილ და არამაკონტროლებელი წილების მქონე საწარმოებში საწესდებო 

კაპიტალის შესავსებად განხორციელებულმა ინვესტიციებმა, პერიოდების მიხედვით 

არსებული სავალუტე კურსების გათვალისწინებით 31.12.2019 წლის მდგომარეობით შეადგინა 

სულ 25,909 ათასი ლარი, მათ შორის:  

შპს ,,ჰუალინგი-სამშენებლო მასალების  ჰიპერმარკეტში''   10717 ათასი ლარი. 

 შპს ,,ჰუალინგ ვიბრანტში’’  300  ათასი ლარი; 

კომპანია ,,Windsor Bell Village Community’’-ში   14142 ათასი  ლარი. 

შპს ,,ჰაინინგ ჰოუმ პროდაქთს ჯორჯია''-ში  650 ათასი ლარი. 

შპს ,,ეიჩესდი ინთერნეიშენალში“- 100 ათასი  ლარი . 

 3. ორგანიზაციის       სტრუქტურა 

კომპანიის სტრუქტურა იცვლებოდა მისი განვითარების ეტაპების შესაბამისად. კომპანიის 

ზრდის კვალობაზე სულ უფრო მნიშვნელოვანი ხდება საკვანძო ფასეულობების 

განსაზღვრა. აღნიშნულიდან გამომდინარე, კომპანიაში შეიქმნა მარკეტინგისა და გაყიდვების 

სამსახურები, რაც ამარტივებს კლიენტებთან ურთიერთობას. ახალმა ორგანიზაციულმა 

სტრუქტურამ გააუმჯობესა კომპანიის კომერციული  და ფინანსური მდგომარეობა. 

 

  4.   ბიზნეს      მოდელი 

 

კომპანიისთვის მნიშვენელოვანია შექმნას  მომხმარებლებზე ორიენტირებული ბიზნესი. ერთ   

სივრცეში   გაერთიანებულია: 

 საცხოვრებელი კორპუსები 

 სავაჭრო ცენტრი 

 ხუთ ვარსკვლავიანი სასტუმრო 

 სპორტულ – გამაჯანსაღებელი ცენტრი 

 500 ათასი კვ.მ. სარეკრეაციო ზონა 

 საავადმყოფო 

 კაზინო 



  საბაჟო სასაწყობო ზონა 

  

კომპანიის განვითარების ძირითადი პერსპექტივები და უახლოეს მომავალში დაგეგმილი სხვა 

საყოფაცხოვრებო ურბანული ინფრასტრუქტურა 

კომპანიის  განვითარების ძირითადი პერსპექტივებია: 

 შემოსავლების ზრდა და დებიტორული დავალიანებების შემცირება; 

 მომსახურების საიმედოობის და ხარისხის ამაღლება; 

კომპანიის   განვითარება არსებული ბიზნესის მომიჯნავე მიმართულებებში. 

მიმდინარე  ეტაპზე  კომპანიას  გააჩნია ოლიმპიური სოფლის პირველი ეტაპის საცხოვრებელი 

კორპუსის  4 მშენებარე ობიექტი, რომელთა ჯამური სასარგებლო ფართი შეადგენს 3568,3 

კვადრატულ  მეტს. 

კომპანია გეგმავს მშენებლობის  მეორე ეტაპის  სტადიაზე 4 საცხოვრებელი კორპუსის 

მშენებლობას, რომლის ასათვისებელი ფართობია 30469 კვადრატული მეტრი. კომპანიამ 

მიმდინარე წელს დაიწო ვილების მშენებლობა, ამ ეტაპისთვის აწარმოებს 12 ვილის 

მშენებლობას, რომლის ჯამური სასარგებლო  ფართი შეადგენს  9529 კვადრატულ მეტრს.  

კომპანიას  ასევე დაგეგმილი აქვს ყოფილი ეკონომიკის სამინისტროს შენობის დემონტაჟი და 

ახალი სასტუმროს   მშენებლობა.  

5. კომპანიის განვითარების გეგმა 

სს HUALING SPECIAL ECONOMIC ZONE არის დინამიურად განვითარებადი კომპანია.  

კომპანიის საქმიანობა ინვესტირების პირველ ეტაპზე ზარალიანია, რაც ჩვენთვის 

მოსალოდნელი იყო,   კომპანია   აგრძელებს საქმიანობას და მომდევნო წლებში გეგმავს  

სხვადასხვა  პროექტების განხორციელებას: 

კომპანია  აშენებს თავის გრძელვადიან განვითარებას არა მხოლოდ კომერციულ ინტერესებზე, 

არამედ საზოგადოების წინაშე პასუხისმგებლობის პრინციპებზე, ასევე ბიზნესის კეთების 

ეთიკურ ნორმებზე და ყოველთვის ინარჩუნებს ბალანსს ბიზნესსა და საზოგადოებრივ 

ინტერესებს შორის. 

სახელმწიფოსთან გაფორმებული საინვესტიციო ხელშეკრულების  ფარგლებში სამომავლოდ 

კომპანია გეგმავს საცხოვრებელი კორპუსებისა და ვილების მშენებლობას და ასევე სხვა ნაკისრი 

ვალდებულებების შესრულებას. ინვესტორებს უფლება აქვთ საკუთარი შეხედულების 

მიხედვით განავითარონ პროექტით გათვალისწინებული დანარჩენი მიწის ნაკვეთი საბაზრო 

მოთხოვნების შესაბამისად, განსხვავებით ინვესტორთა საინვესტიციო ვალდებულებების 

ფარგლებში შემავალი მიწის ნაკვეთებისა, რომელთა განვითარებაც ეფუძნება პროექტით 

გათვალისწინებული განვითარების გეგმას. 

კომპანიის  სურვილია  მომხმარებელთან  ჩამოაყალიბოს  გულისხმიერი და კეთილსინდისიერი 

ურთიერთობა. აღნიშნულის გათვალისწინებით კომპანია მომხამარებელს სთავაზობს გადახდის 



მარტივ პირობებს, ყველაზე მოთხოვნად ფართებს ოპტიმალური გეგმარებითა და სასურველი 

ინტერიერით, თბილისის ზღვის სავაჭრო პლაზაში კომპანია მომხმარებელს სთავაზობს  

კეთილმოწყობილ ფართებს მათი ბიზნესის დაწყებისა  და განვითარებისთვის, პლაზა სრულად 

არის აღჭურვილი თანამედროვე ტექნოლოგიების მოთხოვნების შესაბამისად, დამონტაჟებულია 

ხანძარსაწინააღმდეგო სისტემა, რაც უზრუნველყოფს მომხმარებლის უსაფრთხოებას. 

თბილისის ახალი „სავიზიტო ბარათი“ ,„ჰოთელს & პრეფერენს ჰუალინგ თბილისი“  – 

თანამედროვე ევროპულ სტილში აშენებული სასტუმროა, რომელიც სტუმრებს 246 ოთახს 

სთავაზობს.  ბუნებრივი, კომფორტული და ელეგანტური გარემო შესაძლებლობას იძლევა 

ვიზიტორებმა სასიამოვნოდ გაატარონ დრო და სრულყოფილად დაისვენონ. მეტი 

კომფორტისათვის სასტუმრო  მომხმარებლებს თავაზობს ბარ-რესტორნებს, ევროპული, 

აზიური და ქართული ტრადიციული სამზარეულოთი, რეკრეაციულ ცენტრს 25 მ-იანი შიდა 

საცურაო აუზით, სპორტული დარბაზებით და 3D გოლფის სიმულაციური ოთახებით, 

მყუდრო და სრულად აღჭურვილ საკონფერენციო სივრცეს 800 მ2 საბანკეტო დარბაზითა და 6 

დამატებითი შეხვედრების ოთახით. 

 

6.  სუბიექტის მიერ წარმოებული კვლევებისა და განვითარების მიმოხილვა 

 

2019 წლის განმავლობაში კომპანია არ ყოფილა ჩართული რაიმე კვლევის და განვითარების 

აქტივობაში.   

კომპანიას აღებული არა აქვს რაიმე სახის ლიცენზიები. 

 

 7.  სააქციო კაპიტალი 

 

სს Hualing International Special Economic Zone-ს  სააქციო  კაპიტალი  შედგება კომპანიის  

ანგარიშზე ფულადი შენატანებისგან და დაყოფილია ჩვეულებრივ  სახელობით აქციებად, 

ერთი აქციის  ნომინალური ღირებულება განსაზღვრულია  ერთი ლარით.   100%-ანი წილით 

დამფუძნებელი კომპანიის შპს ,,ხუაშან საინვესტიციო კომპანია ლტდ“-ს მიერ სხვადასხვა 

პერიოდებში სააქციო კაპიტალის გასაზრდელად  შეტანილმა თანხებმა  (პერიოდების 

მიხედვით  არსებული უცხოური ვალუტის კურსების გათავალისწინებით) 01.01.2019 წლის 

მდგომარეობით შეადგინა სულ  621 549 154  ლარი, 2019 წლის პერიოდში ჩარიცხულია 

ექვივალენტში 78 659 833 ლარი   და 31 დეკემბრის  მდგომარეობით შეადგენდა 700 208 987 

ლარს. ამდენივე რაოდენობის აქცია ირიცხებოდა ამ პერიოდისათვის დამფუძნებლის პირად 

მფლობელობაში.  

  8.  კომპანიის     ღირებულებები 

 

კომპანიის ძირითადი მიზანია შესთავაზოს  მომხმარებელს საცხოვრებელი  ბინები და 

მომსახურება  მაღალი ხარისხითა და  საუკეთესო ფასებით  სასიამოვნო გარემოში. 

აღნიშნული მიზნის მისაღწევად კომპანია ეფუძნება შემდეგ ღირებულებებს: 

 

პასუხისმგებლობა - მუდმივად ვგრძნობდეთ პასუხისმგებლობას როგორც მომხმარებლების, 

ასევე თანამშრომლებისა და საქმის მიმართ; 

კეთილსინდისიერება - კეთილსინდიერად ვემსახუროთ თითოულ მომხმარებელს და 



კომპანიას; 

პროფესიონალიზმი - უწყვეტად ვიზრუნოთ ჩვენ პროფესიულ განვითარებაზე რაც 

საშუალებას გვაძლევს მომხმარებლებს გავუწიოთ კვალიფიციური მომსახურება; 

გუნდური სულისკვეთება - ერთიანი ძალებით, ერთმანეთის მხარდაჭერით შეგვეძლოს 

საერთო მიზნის მიღწევა. 

 

ძირითადი   ფინანსური   და   არაფინანსური   მაჩვენებლები   

 

კომპანიის  შემოსავალმა 2019 წელს შეადგინა 50,703 ათასი  ლარი. 2018 წელთან შედარებით 

(41,531 ათასი ლარი) ერთობლივი შემოსავალი გაიზარდა 9,172 ათასი ლარით. 

კომპანიის მიმდინარე აქტივები (278,118 ათასი ლარი) 1 8 4 , 0 3 8  ათასი ლარით აჭარბებს 

მის მიმდინარე ვალდებულებებს (94,080 ათასი ლარი).  

2019 წლის პერიოდში სააქციო კაპიტალი  (621,549 ათასი ლარი) გაზრდილია  78,660 ათასი 

ლარით და 31 დეკემბრის მდგომარეობით  შეადგინა 700,209 ათასი ლარი. 

აღსანიშნავია ის გარემოებაც, რომ 2020  წლის 17 სექტემბრის  მდგომარეობით, დამფუძნებელი 

კომპანიის  შენატანების საფუძველზე  სააქციო  კაპიტალი  გაიზარდა  37,018 ათასი ლარით და 

შეადგინა 737,227 ათასი ლარი.  

კომპანიის  მოგებამ   2019 წელს შეადგინა 6,581 ათასი ლარი. 

 

ადამიანური    რესურსების    მართვის    პოლიტიკა 
 

ადამიანური რესურსი კომპანიის ერთ-ერთი მთავარი კაპიტალია.  

საქართველოს მთავრობასთან გაფორმებული საინვესტიციო ხელშეკრულების მოთხოვნის 

შესაბამისად კომპანია ვალდებულია დაიცვას საქართველოს და უცხოელი მოქალაქეების 

დასაქმების პროცენტული თანაფარდობა-70%-30%. სახელმწიფოს წინაშე აღებული 

აღნიშნული ვალდებულების შესრულება დასტურდება სსიპ ლევენ სამხარაულის სახელობის 

სასამართლო ექსპერტიზის ეროვნული ბიუროს მიერ 18.05.2020 წელს გაცემული ექსპერტიზის 

N002757220 დასკვნით. 

ადამიანური რესურსების მართვის პოლიტიკა ფოკუსირებულია შემდეგ ძირითად 

მიმართულებებზე:  

 

 შესაბამისი  კადრის მოძიება და აყვანა 

 

კადრის შერჩევისას ყურადღება ექცევა როგორც კონკრეტული სამუშაოს შესრულებისთვის 

საჭირო ცოდნასა და უნარებს, ასევე კომპანია  HUALING SPECIAL EKONOMIK ZONE-ს  

ღირებულებებს, რომლებსაც უნდა იზიარებდეს კომპანიის უკლებლივ ყველა თანამშრომელი. 

ეს ღირებულებებია: 

პასუხისმგებლობა 

  კეთილსინდისიერება 

  პროფესიონალიზმი 

გუნდური სულისკვეთება 

მოქნილობა 

 

 

 



  10.2.   თანამშრომელთა    პროფესიული   და    კარიერული    განვითარება 

 

ადამიანური  რესურსების  მართვის განყოფილება  უწყვეტად  ზრუნავს  თანამშრომელთა 

პროფესიულ განვითარებაზე, რაც გამოიხატება: 

 არსებული/გამოცდილი თანამშრომლებისთვის პერიოდული ტრეინინგების  ჩატარებაში  

კვალიფიკაციის ამაღლების მიზნით; 

 სტაჟირების  პროგრამა,  რაც  ითვალისწინებს  შესაბამისი  განათლების  მქონე 

კანდიდატებისთვის  თეორიულ და პრაქტიკულ კურსს. 

კომპანიაში შემუშავებულია თანამშრომელთა კარიერული ზრდის სისტემაც, რაც მათ აძლევს 

საშუალებას განვითარდნენ არა მხოლოდ პროფესიულად,  არამედ პოზიციურად,  

აღნიშნული სისტემა ხელს უწყობს ასევე თანამშრომლების კომპანიისადმი ლოიალობას და 

ამცირებს გადინების მაჩვენებელს. 

 

   თანამშრომელთა     მოტივაციის    სისტემები 

 

კომპანიის მენეჯმენტი უწყვეტად ზრუნავს თანამშრომლებისათვის ჯანსაღი, სამართლიანი 

და სასიამოვნო სამუშაო გარემოს შექმნაზე, რაც თავის მხრივ მოქმედებს მათ მოტივაციის 

ამაღლებაზე. 

 

სამოტივაციო სისტემა ასევე მოიცავს ფინანსურ მოტივატორებს, როგორებიცაა: 

 

 შემუშავებული საბონუსე სისტემა. 

 ხელფასის მატების სისტემა. 

 გუნდური  და  ინდივიდუალური  კონკურსები  (შეჯიბრებები)  და  შესაბამისი 

ჯილდოები. 

 საუკეთესო თანამშრომლების გამოვლენა და დაჯილდოვება. 

 საუკეთესო შედეგების მიღწევის შემთხვევაში  გუნდური გასვლითი ღონისძიებები.  

 

ბაზარი,   სუბიექტის   პოზიცია   ბაზარზე 

 

საქართველოში ბინათ მშენებლობისა და სასტუმრო მომსახურების ბაზარი კონკურენტულად 

განვითარებულია. ბაზარზე კომპანიის დამკვიდრება და ცნობადობის ამაღლება დიდ 

გამოწვევებთანაა დაკავშირებული, ამისათვის  კომპანიის  მიზანია სახელმწიფოში არსებული  

კანონმდებლობის სრული დაცვით, გამორჩეული დიზაინით, უმაღლესი ხარისხის 

მშენებლობითა და ინფრასტრუქტურული პროექტების განხორციელებით  ღირსეული 

ადგილი დავიმკვიდროს  ბაზარზე. 

კომპანია აღნიშნული პროექტების განხორციელების პარალელურად, ასევე, თავის 

საქმიანობაში ხელმძღვანელობს საქართველოს კანონმდებლობის მოთხოვნებით და 

ცდილობს შეესაბამებოდეს ბუნების დაცვის სფეროში არსებულ საერთაშორისო 

სტანდარტებს. ჩვენ ვაცნობიერებთ, რომ ბუნების მიმართ მზრუნველი დამოკიდებულება 

სოციალურად პასუხისმგებელი კომპანიის მოვალეობაა და სწორედ ამიტომ ჩვენი 

ტერიტორია მოიცავს რეკრიაციულ ზონას სადაც გაშენდა პარკი, დაირგო მრავალწლიანი 

ნარგავები და ამ კუთხით განხორციელდა სხვადასხვა სახის პროექტები. 

 



 

  ფინანსური  და  არაფინანსური  რისკების  მიმოხილვა  

 

 

კომპანიის ოპერაციებისთვის დამახასიათებელი ძირითადი რისკებია: 

•   საბაზრო რისკი 

•   საპროცენტო რისკი 

•   უცხოური ვალუტის რისკი 

•    საკრედიტო რისკი 

•   ლიკვიდურობის რისკი 

 

 

ზოგადი მიზნები, პოლიტიკა და პროცესები 
 
    

კომპანიის პოლიტიკის განსაზღვრისთვის, ხელმძღვანელობის  მთავარი მიზანი არის დაიცვას 

კომპანია  რისკის მიუღებელი დონისაგან და საშუალება მისცეს მას მიაღწიოს თავისი 

საქმიანობის მიზანს.    

კომპანიის  საქმიანობის პროცესში შესაძლებელია ზეგავლენა მოახდინოს   ისეთმა 

დარგობრივმა რისკებმა როგორიცაა: 

ეკოლოგიური რისკები    

პოლიტიკური რისკები  

საკანონმდებლო რისკი  

კონკურენციის გაძლიერების რისკები 

საბაზრო ცვალებადობასთან დაკავშირებული რისკები 

სავაჭრო და ლიკვიდურობასთან  დაკავშირებული რისკები 

ტექნიკური რისკები 

 

კომპანიაში რისკის  მართვის ფუნქციის  შესრულება ხორციელდება  ფინანსურ რისკებთან, 

საოპერაციო რისკებთან  და  იურიდიულ  რისკებთან   მიმართებით.   ფინანსური რისკი  

მოიცავს  საბაზრო  რისკს (სავალუტო რისკის,  საპროცენტო  რისკის და სხვა ფასის რისკის 

ჩათვლით),  საკრედიტო  რისკს   და ლიკვიდურობის რისკს. ფინანსური რისკის მართვის 

ფუნქციის ძირითადი მიზნებია რისკის ზღვრების დადგენა და შემდეგ იმის უზრუნველყოფა, 

რომ რისკები აღნიშნულ ზღვრებში დარჩეს. საოპერაციო და იურიდიული რისკების მართვის 

ფუნქციები გამიზნულია იმის უზრუნველსაყოფად, რომ სათანადოდ ფუნქციონირებდეს შიდა 

პოლიტიკა და პროცედურები, რათა მინიმუმამდე შემცირდეს საოპერაციო და იურიდიული 

რისკები. 

 

საბაზრო რისკი. საბაზრო რისკი არის ფინანსური ინსტრუმენტების რეალური ღირებულების 

ცვლილების რისკი, საბაზრო პირობების ცვლილების შედეგად. 

საბაზრო რისკი წარმოიქმნება პროცენტის მატარებელი, სავაჭრო და უცხოურ ვალუტაში 

გამოხატული ფინანსური ინსტრუმენტების გამოყენების შედეგად. მოცემული რისკი 

მდგომარეობს ფინანსური ინსრუმენტების რეალური ღირებულების ან მათთან 

დაკავშირებული მომავალი ფულადი შემოსავლების ცვლილებაში საპროცენტო განაკვეთების 

(საპროცენტო რისკი) და ვალუტის კურსის (სავალუტო რისკი)   ცვლილებების შედეგად.   



ხელმძღვანელობა ადგენს რისკის ზღვრებს, რომლის მიღებაც შესაძლებელია, თუმცა, ამ 

მიდგომის გამოყენება არ უზრუნველყოფს ზარალის თავიდან აცილებას ამ ზღვრების მიღმა 

უფრო მნიშვნელოვანი საბაზრო ცვლილებების შემთხვევაში. 

 

სავალუტო რისკი. სავალუტო რისკი არის უცხოური ვალუტის ცვლილების შედეგად 

ფინანსური ინსტრუმენტის ღირებულების ცვლილების რისკი. სავალუტო რისკის წინაშე 

შეიძლება იდგეს კომპანიის  ფინანსური მდგომარეობა და ფულადი სახსრების მოძრაობა. 

ჯგუფს გააჩნია უცხოურ ვალუტაში განხორცილებული გარკვეული ოპერაციები. კომპანია  არ 

ანხორციელებს სავალუტო კურსისადმი დაქვემდებარების დაზღვევას.  

  

ქვემოთ მოცემულია ლარის კურსის დინამიკა აშშ დოლარისა და ევროს მიმართ საანგარიშგებო 

პერიოდის ბოლოს:                     

                                    პერიოდი     31.12.2018                 31.12.2019 

                                         USD             2,6766                    2,8677         

                                        EUR             3,0701                     3,2095     

      

საპროცენტო  განაკვეთის  რისკი. კომპანიას აქვს თავის ფინანსურ მდგომარეობასა და ფულად 

ნაკადებზე საბაზრო საპროცენტო განაკვეთების მერყეობის გავლენის რისკი.   საპროცენტო 

განაკვეთის რისკი წარმოიშვება საბაზრო საპროცენტო განაკვეთების პოტენციური 

ცვლილების გამო, რომელმაც შესაძლოა უარყოფითი გავლენა იქონიოს  ჯგუფის ფინანსური 

აქტივებისა და ვალდებულებების რეალურ ღირებულებებზე ან მომავალ ფულად ნაკადებზე.  

კომპანიას არ გააჩნია ოფიციალური პოლიტიკა ან პროცედურები საპროცენტო განაკვეთის 

რისკების მართვისთვის, რადგან ხელმძღვანელობა მიიჩნევს, რომ ეს რისკი უმნიშვნელოა მათი 

საქმიანობისთვის. 

 

საკრედიტო ხელშეკრულებების პირობებთან დაკავშირებული რისკები. საკრედიტო რისკი არის 

ფულადი ზარალის მიღების რისკი დებიტორის ან სხვა კონტრაგენტის მიერ კრედიტორული 

დავალიანების არდაფარვის შემთხვევაში. კომპანიის  საფრთხეს საკრედიტო რისკთან 

დაკავშირებით განაპირობებს თითოეული მომხმარებლის ინდივიდუალური მახასიათებლები.  

საკრედიტო რისკი  ძირითადად განპირობებულია გაცემული სესხებიდან, სავაჭრო 

მოთხოვნებიდან, ფულის  და ფულის ეკვივალენტებიდან  (გარდა ნაღდი ფულისა).  

ხელმძღვანელობას მიაჩნია, რომ საკრედიტო ხელშეკრულებების პირობების დარღვევის რისკი 

მომავალში ნაკლებად სავარაუდოა. თუ მოსალოდნელია ასეთი ფაქტი, კომპანია შეეცდება 

მოახდინოს სესხის რესტრუქტურიზაცია. 

 

ლიკვიდურობის რისკი.  ლიკვიდურობის რისკი წარმოიქმნება საბრუნავი კაპიტალისა და 

ძირითადი ვალდებულებების დაფარვის მართვასთან დაკავშირებით. რისკი მდგომარეობს 

იმაში, რომ კომპანია  შეიძლება წააწყდეს სირთულეებს ფინანსური ვალდებულებების 

დაფარვისას მათი გადახდის ვადის დადგომის პერიოდში.  

ლიკვიდურობის რისკის მართვის მიზნით, კომპანია  ახდენს მომავალი ფულადი ნაკადების  

მონიტორინგს, რომელიც აქტივების/ვალდებულებების მენეჯმენტის პროცესია. 

 

სამართლებრივი რისკები. სამართლებრივი რისკები შეიძლება წარმოიქმნას საგადასახადო 

სფეროში, სავალუტო და საბაჟო კანონმდებლობაში სახელმწიფო რეგულირების ცვლილების 



შედეგად.      

კომპანიის განვითარება ასევე მნიშვნელოვნად არის დამოკიდებული ქვეყნის მომავალ 

ეკონომიკურ მიმართულებაზე, რაც თავის მხრივ დამოკიდებულია ქვეყნის მთავრობის მიერ 

განხორციელებულ ეკონომიკურ, ფინანსურ და მონეტარული ღონისძიებების ეფექტიანობაზე, 

საგადასახადო, საკანონმდებლო, მარეგულირებელ და პოლიტიკურ სფეროებში 

განვითარებასთან ერთად. ხელმძღვანელობას არ შეუძლია გააკეთოს ყველა იმ მოვლენის 

პროგნოზი, რამაც შესაძლოა ზემოქმედება მოახდინოს საქართველოს ეკონომიკაზე და 

შესაბამისად მათ შედეგებზე (ამგვარის არსებობის შემთხვევაში), რამაც შესაძლოა იმოქმედოს  

სამომავლო გეგმებზეც.  

 

2019 წლის 31 დეკემბერს დასრულებული წლისთვის მომზადებული კონსოლიდირებული 

და ინდივიდუალური მმართველობის ანგარიშგება  დამტკიცებულია   სს  Hualing 

International Special Economic Zone-ს  დირექტორის მიერ 

